 ՀԻՄՆԱՎՈՐՈՒՄ
 ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)
Նախագծի անհրաժեշտությունը պայմանավորված է Վարչապետի 2021 թվականի հունվարի 15-ի N 23-Ա որոշմամբ ստեղծված միջգերատեսչական աշխատանքային խմբի կողմից ՀՀ Սյունիքի մարզում բացահայտված խնդիրների օպերատիվ արձագանքնման նպատակով: 
2. Կարգավորման հարաբերությունների ներկա վիճակը և առկա խնդիրները
Ադրբեջանի Հանրապետության կողմից 2020 թվականի սեպտեմբերի 27-ին Արցախի Հանրապետության դեմ սանձազերված պատերազմական գործողությունների հետևանքով ՀՀ Սյունիքի մարզի մի շարք համայնքներ դարձել են սահմանամերձ։ Մարզի համայնքներում առկա են մի շարք սոցիալական և հրատապ խնդիրներ, որոնք ունեն առաջնահերթ լուծման կարիք։
Ներկայացվող կառավարության որոշմամբ նախատեսվում է ՀՀ Սյունիքի մարզում առաջնահերթ լուծում պահանջող հիմնախնդիրների լուծման նպատակով 15.12.2016թ. N 1299-Ն որոշմամբ ստեղծված ՀՀ Սյունիքի մարզի զարգացման և ներդրման հիմնադրամին (այսուհետ՝ Հիմնադրամ) ներկա պահին այս փուլի աշխատանքների իրականացման համար հատկացնել 500,000.0 հազ. դրամ գումար՝ մարզային և համայնքային ենթակայության ենթակառուցվածքներում, ինչպես նաև բնակչության համար սոցիալական և կենսական նշանակություն ունեցող կարևորագույն և հրատապ ծրագրեր իրականացնելու համար:

 Մասնավորապես. 

·    ԵՄ աջակցություն Հայաստանին ծրագրի 4-րդ ուղենիշի շրջանակներում իրականացվելիք խմելու և ոռոգման ջրատարերի կառուցման նախագծանախահաշվային աշխատանքների ձեռք բերում:
·  Մեղրի համայնքի ոռոգման ջրագծերի և պոմպակայանների վերանորոգում :
·  ՀՀ ԱԱԾ ՍԶ, ՊՆ, Ոստիկանության կողմից իրականացվող աշխատանքների աջակցություն
·  Պատերազմից հետո սահմանը անցած և չվերադարձած անասունների փոխհատուցում
·  Պատերազմի արդյունքում մշակման համար անհնարին դարձած հողամասերի սեփականատերերին փոխհատոցւման տրամադրում
·  Չնախատեսված, հրատապ լուծում պահանջող այլ հիմնախնդիրների լուծում
3. Կարգավորման նպատակը և բնույթը
Կարգավորման նպատակն է ՀՀ Սյունիքի մարզի համայնքներում իրականացնել առաջնահերթ լուծում պահանջող ծրագրեր, որի արդյունքում լուծում կտրվի բնակչության և համայնքների  սոցիալական նշանակություն ունեցող հիմնախնդիրներին: 

4. Նախագծի մշակման գործընթացում ներգրավված ինստիտուտները և անձինք Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5. Իրավական ակտի կիրառման դեպքում ակնկալվող արդյունքը
Նախագծի ընդունման արդյունքում ակնկալվում է լուծել ՀՀ Սյունիքի մարզի առաջնահերթ լուծում պահանջող խնդիրները։
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի ընդունման կապակցությամբ պետական բյուջեում ծախսերը կավելանան 500.0 մլն դրամով, իսկ եկամուտների ավելացում կամ նվազեցում:

6. Կապը ռազմավարական փաստաթղթերի հետ. 

  Որոշման ընդունումն անուղղակիորեն կնպաստի ՀՀ կառավարության 2021-2026թթ ծրագրի «6. Ինստիտուցիոնալ զարգացում» կետի «6.6 Տարածքային կառավարում և տեղական ինքնակառավարում» ենթակետի 3-րդ մասով սահմանված հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու և նման այլ հարցերի կարգավորմանը: 
